Приложение 2
Çĕнĕ хваттер.

       Пĕрле вĕренекен Коля Германов çемйи çĕнĕ хваттере куçрĕ. Эпир те Генăпа иксĕмĕр вĕсене пулăшма кайрăмăр. Пукансем, кĕнекесем, савăт-сапа йăтрăмăр. 

     Хваттер çиччĕмĕш хутра вырнаçнă. Кĕрсенех пысăк коридор. Коридорта пĕр стени çумĕнче тăршшĕпех тумтир шкафĕ. Коридортан сылтăмалла кухня. Вăл та пĕчĕк мар, 9 квадратлă метр терĕç. Кухньăпа юнашар ванна пÿлĕмĕпе туалет. Коридортан сулахаялла хăна пÿлĕмĕ, вырăсла «гостиная» текенни. Вăл чылай пысăк, 20 квадратлă метр. Çывăрмалли пÿлĕмсем иккĕ, вĕсем пысăках мар, пĕри 14 квадратлă метр, тепри – 11 квадратлă метр. 

     Япаласене вырнаçтарса пĕтернĕ хыççăн пире Коля амăшĕ апат çитерчĕ, тортпа чей ĕçтерчĕ. Пулăшнăшăн тав турĕ. Эпир Кольăпа унăн шăллĕне Ваньăна çĕнĕ хваттере куçнă ятпа саламларăмăр та киле таврăнтăмăр.

